CYNGOR  CYMUNED  TRAWSFYNYDD  COMMUNITY  COUNCIL
 


COFNODION  O’R  CYFARFOD  A  GYNHALIWYD  AR  4  MAI  2022

Yn bresennol:		Yr Is-gadeirydd Elfed Wyn ap Elwyn.

Y Cynghorwyr:	Richard Davies, Helen W Jones, Aron Roberts, Enid Roberts, Idwal Williams. 

Hefyd yn bresennol:	Karen Hughes (Swyddog Ariannol)
			
Ymddiheuriadau:	A. Huw Jones, Hefin W Jones, Keith O’Brien, Annest Smith.

Gan nad oes Clerc ar hyn o bryd cymerwyd y cofnodion gan y Swyddog Ariannol.


2234 – Mae y cyfarfod blynyddol yn cael ei gynnal ym mis Mai yn arferol ond gan nad oedd yn bosib i bawb fod yn bresennol cytunwyd gohirio y cyfarfod blynyddol i mis Mehefin.


2235 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 6 Ebrill 2022.  

2236 – MATERION  YN  CODI  O’R  COFNODION
1401(3b) a 2191(1) - Garej Lôn - Adroddwyd bod yr heddlu wedi cysylltu yn ol ond nid oedd perchennog y tractor am wneud cwyn.  Cytunwyd cysylltu gydag Awdurdod Parc Cenedlaethol Eryri, Cyngor Gwynedd ac anfon copi i Liz Saville Roberts gan bod y sefyllfa yn gwaethygu.  

1774(4) Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach.

1842(2) a 1878(7) – Cyflymder a Goleuadau Stryd Bronaber – Cytunwyd aros i Bro Cast ffilmio.

1962 (1) a 2138 - Adeiladau Cyhoeddus y Pentref - Adroddwyd bod cyfarfod pellach yn cael ei drefnu.

2024 (4) Damweiniau ar ffordd A470/A4212 – Cytunwyd aros i Bro Cast ffilmio.

2068 (2) Mynwent Pen Cefn – Adroddwyd bod y Swyddog Ariannol wedi cysylltu gyda R G Jones a cytunwyd aros am y pris.  Cytunwyd hefyd, gan nad oes cynlluniau i ddatblygu y tir am rai blynyddoedd y byddai y Cyngor yn caniatau i’r perchennog presennol barhau i’w ddefnyddio.

2085 (3) Llys Ednowain – Adroddwyd bod cyfarfod wedi ei gynnal ar y 27 Ebrill gyda’r person sydd wedi datgan diddordeb.  Mae cynlluniau ganddi i’w redeg fel hostel ond byddai angen newid ystafell yr arddangosfa er mwyn cynnal cyrsiau ayb.  Yr oedd y Swyddog Ariannol wedi cysylltu gyda Traws-Newid er mwyn iddynt fod yn ymwybodol o’r cynnig a gofyn iddynt os oedd ganddynt gynlluniau ar gyfer yr adeilad y flwyddyn yma.  Derbyniwyd ebost gan Ysgrifennydd Traws-Newid yn nodi ei ymateb personol.  Cytunwyd cysylltu yn ol gyda Traws-Newid yn gofyn am ymateb y Bwrdd.

[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd yn bosib i’r Cynghorydd Elfed Roberts fynychu y cyfarfod cytunwyd trafod y mater yn y cyfarfod nesaf.



2092 (6) Llysiau’r Dial (Japanese Knotweed) – Cytunwyd gadael y mater ar y cofnodion hyd nes bydd y gwaith wedi ei wneud.

2099 (6) Marciau Gwyn y Pentref – Gan nad oedd yn bosib i’r Cynghorydd Elfed Roberts fynychu y cyfarfod cytunwyd trafod y mater yn y cyfarfod nesaf.

2107 (2) Dalgylch Ysgolion – Dim ateb i’r ebost oedd wedi ei anfon i Cyngor Gwynedd. 

2120 (3) Dwr yn llifo ar draws ffordd Penstryd a Pant Glas – Dim ateb i’r ebost oedd wedi ei anfon i Adrian Williams, Cyngor Gwynedd.

2126 (3) Biniau Halen – Gan nad oedd yn bosib i’r Cynghorydd Elfed Roberts fynychu y cyfarfod cytunwyd trafod y mater yn y cyfarfod nesaf

2150 (1) Stryd Gefn Bro Prysor (rhwng 1 a 6) – Cytunwyd cysylltu gydag Adra i ofyn am ddiweddariad.

2161 (2) – Cae o dan Bryn y Gofeb a’r wal derfyn – Gan nad oedd yn bosib i’r Cynghorydd Dewi Williams fynychu y cyfarfod cytunwyd trafod y mater yn y cyfarfod nesaf.

2161 (8) – Llwybr o Stesion i Blaen Cwm – Nid oedd adroddiad pellach.

2161 (9) – Gardd Sgwar y Pentref – Gan nad oedd yn bosib i’r Cynghorydd Dewi Williams fynychu y cyfarfod cytunwyd trafod y mater yn y cyfarfod nesaf.

2171 (1) Swydd y Clerc – Adroddwyd nad oes neb wedi dangos diddordeb hyd yma.  

2177(4) – Parc Bryn Glas – Cadarnhaodd yr Is-gadeirydd y byddai yn trefnu i dorri y gangen sydd yn gwyro drosodd o dir Bryn Hyfryd Stores.  

2185(1) – Datblygu Tai Cymunedol – Adroddwyd y bydd Mr Arfon Hughes yn adrodd yn ol maes o law.  

2205(2) – Clerc dros dro – Adroddodd y Swyddog Ariannol bod Cyngor Gwynedd wedi cadarnhau bod £500 y flwyddyn yn rhesymol ar gyfer costau felly cytunwyd y bydd £500 i’w dalu am y flwyddyn 2022/23.  Cytunwyd trafod y rhodd ariannol ymhellach pan fydd Clerc wedi ei penodi gan bod Cyngor Gwynedd wedi dweud bod yn rhaid bod yn ofalus i sicrhau nad yw’r rhodd ariannol yn ffordd o arbed talu treth.

2211(1) – Toiledau Cyhoeddus – Adroddwyd bod y gwaith trwsio yn parhau.

2218(1) - Cŵn rhydd/baw cŵn - Dim ateb i’r ebost oedd wedi ei anfon i Cyngor Gwynedd.  Cytunwyd cysylltu eto.

2218(2) - Cyfarfodydd y Cyngor yn dilyn Cofid - Cytunwyd gweld sut mae y sefyllfa parthed cyfarfodydd wyneb yn wyneb cyn archebu gliniadur ayb.

2222(5) - Ceir heb drethi ac ‘MOT’ - Adroddwyd bod ebost pellach a lluniau wedi wedi eu hanfon eto i’r heddlu gan un o drigolion y pentref.  Cytunwyd dilyn y mater i fyny gyda’r heddlu.

2231 - Meinciau a byrddau ar y ffordd o flaen y Cross Foxes - Dim ateb i’r ebost oedd wedi ei anfon i Adrian Williams, Cyngor Gwynedd.  Cytunwyd cysylltu eto.

2229(7) - Lloches Bws Ty Gwyn – Adroddwyd bod Cyngor Gwynedd wedi cadarnhau mae y Cyngor Cymuned sydd yn gyfrifol am y lloches a’r costau ayb.  Derbyniwyd adroddiad bod sedd y safle bws wedi rhydu, yn rhydd ac yn finiog.  Cytunwyd cysylltu gyda Cyngor Gwynedd i holi os oes ganddynt loches ‘dros ben’.  O bosib byddai cost i’r Cyngor. 
2229(8) – Bedd ym Mynwent Pencefn – Adroddwyd bod Guto Tomos wedi cadarnhau bod lle yn bedd A103 ar gyfer 1 claddedigaeth pellach.  Cadarnhaodd y Swyddog Ariannol ei bod wedi cysylltu gyda Mrs Felicity Cairns i gadarnhau y sefyllfa a bod nodyn wedi ei roi yn gofrestr y Fynwent i’r dyfodol.

2231(1) – Parcio Stryd Ty Llwyd - Gan nad oedd yn bosib i’r Cynghorydd Elfed Roberts fynychu y cyfarfod cytunwyd trafod y mater yn y cyfarfod nesaf.

2231(2) - Gwyneb y ffordd o Glyndwr i Bron Erw - Gan nad oedd yn bosib i’r Cynghorydd Elfed Roberts fynychu y cyfarfod cytunwyd trafod y mater yn y cyfarfod nesaf.

2231(3) - Meinciau ar y ffordd osgoi – Dim ateb.  

2231(4) - Gât mynedfa Bryn y Gofeb – Derbyniwyd pris gan Alan Thomas ond cytunwyd cysylltu yn ol gydag ef gan bod y pris yn cynnwys paent lliw a dim ond y gât sydd angen ei phaentio.

[bookmark: _GoBack]2231(5) - Gwter wrth Bryn Dedwydd – Derbyniwyd ebost gan Adrian Williams, Cyngor Gwynedd yn cadarnhau bod yr arolygwr wedi asesu’r sefyllfa a bod yn trefnu i’r gwter gael ei lanhau.


2237 – GOHEBIAETH

(1) - Ewyllys y diweddar Gerald Williams - Derbyniwyd llythyr gan Mrs Elsa Davies yn dweud bod y Cyngor Cymuned i dderbyn £50,000.  Mae yr arian yn Gymynrodd Cyfyngedig Parhaol (Restricted Permanent Endowment) a bydd yn rhaid ei adneuo a defnyddio unrhyw logau i gynnal a chadw Cofeb Hedd Wyn a Mynwent Pencefn. 


2238 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  

(2)	Cadarnhawyd a derbyniwyd y cyfrifon blynyddol a’r ffurflen flynyddol ac arwyddwyd gan yr Is-Gadeirydd. 
	Cytunwyd anfon y dogfennau angenrheidiol ymlaen i Gyngor Gwynedd ar gyfer yr Awdit Mewnol.     


2239 – MATERION I’W TRAFOD AR Y PRYD

(1) 	Bron Gwyndy – Adroddwyd bod gordyfiant coed yn dod i’r ffordd yn creu rhwystr.  Cytunwyd cysylltu gyda Cyngor Gwynedd.

(2)	Ffordd Milwrol – gwastraff – Adroddwyd bod tipio gwastraff anghyfreithlon ar y ffordd ac ar ochr yr afon.  Cytunwyd cysylltu gyda Cyngor Gwynedd.

(3)	Ffordd ger cae chwarae Cefn Gwyn/Mynedfa Bryn y Gofeb – Adroddwyd bod byrnau gwellt yn rhwystro mynediad i Bryn y Gofeb a bod y bagiau sydd o’u hamgylch yn cael eu gadael ar y safle fel sbwriel.  Cytunwyd cysylltu gyda Cyngor Gwynedd.


Nid oedd materion ar gyfer y cyfarfod nesaf.




2240 - ADRODDIADAU  O’R  CYFARFODYDD  YN  YSTOD  Y  MIS

(1)	Cais cynllunio - Hen Fanc HSBC - cytunwyd gwrthod y cais.


CYFARFOD NESAF – 1MEHEFIN 2022


